
ՇԱՐԺԱԿԱՆ ԳՈՒՅՔ ԱՄՐԱՑՆԵԼՈՒ ՄԱՍԻՆ
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	 1. Արդարադատության նախարարություն
	21.10.2021թ.

	
	N 01/27.1/33836-2021

	 Ի պատասխան Ձեր՝ 2021 թվականի հոկտեմբերի 20-ի թիվ ՊՆ/510/5608-2021 գրության՝ հայտնում ենք, որ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Տվյալ դեպքում, նկատի ունենալով այն հանգամանքը, որ ներկայացված նախագծով Հայաստանի Հանրապետության արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ «Շարժական գույք ամրացնելու մասին» Հայաստանի Հանրապետության  կառավարության որոշման նախագծի վերաբերյալ Հայաստանի Հանրապետության արդարադատության նախարարության կողմից կարծիք չի ներկայացվելու:
	Ընդունվել է
	 


       
	 2. Արտակարգ իրավիճակների նախարարություն
	18.10.2021թ.

	
	N 01/01.4/5650-2021

	 Առաջարկություններ չկան:
	Ընդունվել է
	 

	 3. Շրջակա միջավայրի նախարարություն
	15.10.2021թ.

	
	N 1/06.3.3/12685-2021

	[bookmark: _Hlk85614620]1. Որոշման նախագծի 1-ին կետի 3-րդ ենթակետում «նախարարությանը» բառը փոխարինել «նախարարության Անտառային կոմիտեին» բառերով.

	Ընդունվել է
	 

	2. Որոշման 2-րդ կետում «շրջակա միջավայրի նախարարի» բառերը փոխարինել «շրջակա միջավայրի նախարարության Անտառային կոմիտեի նախագահի հետ» բառերով։

	Ընդունվել է
	 

	[bookmark: _GoBack] 4. Ֆինանսների նախարարություն
	20.10.2021թ.

	
	N 01/8-5/16958-2021

	 ՀՀ ֆինանսների նախարարությունը ՀՀ պաշտպանության նախարարության կողմից ս.թ. հոկտեմբերի 8-ի N ՊՆ/510/5445-2021 գրությամբ ներկայացված` «Շարժական գույք ամրացնելու մասին» ՀՀ կառավարության որոշման նախագծի վերաբերյալ, որով նախատեսվում է Հայաստանի Հանրապետություն ներմուծված և «Հրաժարում` հօգուտ պետության» մաքսային ընթացակարգով ձևակերպված պետական սեփականություն հանդիսացող 10 միավոր կվադրոցիկլները և 4-ական լրակազմ կվադրոցիկլի թրթուրավոր համակարգներն ու կվադրոցիկլի թրթուրավոր համակարգի ամրակներն ամրացնել ՀՀ պաշտպանության, արտակագ իրավիճակների և շրջակա միջավայրի նախարարարություններին, բովանդակային առումով առարկություններ չունի:
Միաժամանակ խմբագրական առումով առաջարկում ենք Նախագծի Հավելված 1-ի և Հավելված 2-ի վերնագրերը համապատասխանեցնել Նախագծի 1-ին կետին՝ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի  9-րդ և 12-րդ հոդվածի 1-ին մասերը։

	Ընդունվել է
	

	 5. Պետական եկամուտների կոմիտե
	19.10.2021թ.

	
	N 01/3-2/65895-2021

	Նախագծում ներառված ապրանքներն արդեն իսկ Հայաստանի Հանրապետության կառավարության 05.10.2020թ. N 1638-Ն որոշման և «Մաքսային կարգավորման մասին» Հայաստանի Հանրապետության օրենքի (այսուհետ՝ Օրենք) 145-րդ հոդվածի 1-ին մասին համապատասխան Հայաստանի Հանրապետության պաշտպանության նախարարությանը հանձնված լինելու պարագայում հայտնում ենք, որ այդ ապրանքները այլ գերատեսչություններին փոխանցելու գործընթացը անհրաժեշտ է իրականացնել «Կառավարչական իրավահարաբերությունների կարգավորման մասին» Հայաստանի Հանրապետության օրենքով սահմանված դրույթներին համապատասխան:
Մյուս կողմից, եթե Նախագծում ներառված ապրանքները չեն հանդիսանում Հայաստանի Հանրապետության պաշտպանության նախարարության սեփականությունը, ապա հայտնում ենք, որ անհրաժեշտ է առաջնորդվել Օրենքով նախատեսված կարգավորումներով: Մասնավորապես, Օրենքի 143-րդ հոդվածի 1-ին մասի 3-րդ կետի համաձայն՝ ապրանքները հանձնվում են պետությանը ապրանքները «Հրաժարում՝ հօգուտ պետության» մաքսային ընթացակարգով ձևակերպելու դեպքում։ Օրենքի 145-րդ հոդվածի 1-ին մասի համաձայն՝ Հայաստանի Հանրապետության պետական եկամուտների կոմիտեն իրավունք ունի պետական սեփականությանը փոխանցված ապրանքները անհատույց փոխանցելու շահագրգիռ պետական մարմիններին և կազմակերպություններին` Հայաստանի Հանրապետության կառավարության որոշման հիման վրա: Օրենքի 145-րդ հոդվածի 2-րդ մասի 1-ին պարբերության համաձայն՝ նույն հոդվածի 1-ին մասում նշված պետական մարմինները և կազմակերպությունները պետությանը հանձնված ապրանքների անհատույց փոխանցման նպատակով գրավոր դիմումը (նշելով Կառավարության համապատասխան որոշման ընդունման ամսաթիվը և որոշման թիվը) ներկայացնում են կոմիտե, որի հիման վրա կոմիտեն դիմումը ստանալուց հետո՝ հինգ օրվա ընթացքում, որոշում է կայացնում պետությանը հանձնված ապրանքների անհատույց փոխանցման վերաբերյալ: Նույն մասով նախատեսված որոշման հիման վրա պետությանը հանձնված ապրանքները մաքսային մարմինների կողմից 30 օրվա ընթացքում անհատույց փոխանցվում են Կառավարության որոշմամբ նախատեսված պետական մարմին կամ կազմակերպություն: Հայտնում ենք նաև, որ Օրենքի 145-րդ հոդվածի 2-րդ մասի 2-րդ պարբերության համաձայն՝ պետությանը հանձնված ապրանքների անհատույց փոխանցումը ձևակերպվում է Հայաստանի Հանրապետության պետական եկամուտների կոմիտեի և ապրանքները անհատույց ստացող պետական մարմնի կամ կազմակերպության ղեկավարների ստորագրած արձանագրությամբ, որում մանրամասն նկարագրվում են անհատույց փոխանցվող ապրանքները: 
Հաշվի առնելով վերոգրյալը` նշված դեպքում առաջարկում ենք Նախագծի նախաբանում հղում կատարել նաև Օրենքի 145-րդ հոդվածի 1-ին մասին, ինչպես նաև քննարկել Նախագծի 1-ին կետից «Հայաստանի Հանրապետության պաշտպանության նախարարության կողմից ընդունված պետական սեփականություն հանդիսացող» բառերը հանելու հարցը:

	Չի ընդունվել
Նախագծի նախաբանում առկա է «Կառավարչական իրավահարաբերությունների կարգավորման մասին» ՀՀ օրենքին տրվող հղումը: Նախագծում ներառված գույքը չի հանդիսանում ՀՀ պաշտպանության նախարարության սեփականությունը, համապատասխան ընթացակարգով ձևակերպման հիման վրա դրանք համարվում են պետական սեփականություն և ՀՀ կառավարությունը տնօրինում է այդ գույքը՝ նախագծում նշված պետական մարմիններին ամրացման միջոցով:
ՀՀ պաշտպանության նախարարությունն ընդամենը իրականացրել է մաքսային սահմանից գույքի տեղափոխումն ու ժամանակավոր պահպանության վերցնելը:
	 

	 6. Պետական գույքի կառավարման կոմիտե
	14.10.2021թ.

	
	N 01/11.5/7432-2021

	 Առաջարկություններ չկան:
	 
	Ընդունվել է

	 7. Նախարարական ֆինանսատնտեսական կոմիտե
	02.11.2021թ.

	
	

	 Առաջարկվել է լրամշակել որոշման նախագծի նախաբանը:
	 
	Ընդունվել է
Որոշման նախագծի նախաբանում հղում է կատարվել նաև «Մաքսային կարգավորման մասին» ՀՀ օրենքի 145-րդ հոդվածի 1-ին մասին:




